
GOUVENE CUOMO ANONSE yon Finansman Federal $1 Milyon pou Ankouraje ak Sipòte Pwodiksyon 

Agrikòl Espesyal Ak Endistri Diven, Byè ak Likè nan New York 

 

Apre Somè Diven, Byè ak Likè an, $200.000 nan Finansman R&D pou Sipòte Kwasans Endistri Bwason 

Etat New York la 

 

Jodi a, Gouvènè Andrew M. Cuomo te anonse yon finansman federal $1 milyon pou ogmante 

konpetitivite pwodwi agrikòl New York yo. Finansman an pral sipote rechèch, devlopman ak pwomosyon 

pwodiksyon agrikòl espesyal tankou fwi ak legim, nwa, ak pepinyè, epi tou li genyen $200.000 pou ede 

sipòte kwasans endistri diven, byè, ak likè eta a. 

 

“Paske l fè pati yon gouvenman kap envesti, New York fè patenarya ak sektè prive a pou chita eta nou an 

kom yon lidè nan pwodiksyon yon gwo gam pwodwi, soti nan yogout Grèk jiska byè atizanal,” te di 

Gouvènè Cuomo. “Grasa yon sektè agrikòl solid ak divèsifye, don sa yo pral ede eta nou an mete ansanm 

ak endistri sa yo kap devlope rapidman pou kreye nouvo djòb epi bay devlopman ekonomik jarèt nan 

tout kwen nan New York.” 

 

Nan Somè Diven, Byè ak Likè Gouvènè Cuomo te òganize nan mwa oktob la, lidè nan endistri yo te di 

Gouvènè a plis rechèch ak devlopman nesesè pou enbe kwasans endistri rapid la isit nan New York. 

Nan$1 milyon ki anonse jodi a, $200.000 pral ale nan sans sa.  

 

Komisyonè Agrikilti Eta a Darrel J. Aubertine te di konsa, “Nan Administrasyon Gouvènè Cuomo a, 

agrikilti gen byen chita bò tab la. Gouvènè a ap swiv endistri a epi li lanse politik eklere pou ede sektè 

agrikilti eta nou an reyisi. Finansman sa pral ogmante konpetitivite eta nou an epi ede ankouraje 

kwasans agrikilti isit la menm nan Eta New York.”  

 

Nan mwa desanm 2004, Lwa sou Konpetitivite Pwodwi Agrikòl Espesyal (Specialty Crops 

Competitiveness Act) 2004 la te otorize Depatman Akrikilti Ameriken (U.S. Department of Agriculture – 

USDA) bay asistans pou pwogram konpetitivite pwodwi agrikòl espesyal. Pwogram konpetitivite yo ka 

gen ladan yo: rechèch, pwomosyon, maketin, nitrisyon, fasilitasyon komès, pwoteksyon manje yo, 

sekirite alimantè, pwogram pwoteksyon plant, fòmasyon, pwogram “achte pwodui lokal”, plis 

konsomasyon, plis inovasyon, efikasite amelyore ak sistem distribisyon pi bon mache, pwoblèm 

anviwonman ak konsèvasyon, devlopman pwodwi ak devlopman koperativ.  

 

Men Kote kap resevwa Sibvansyon Fòfetè Pwodwi Agrikòl Espesyal (Specialty Crop Block Grant) 2012 la:  

• Cornell Cooperative Extension of Madison County (Konte Madison) – $95.931 – Pwojè sa pral 

ede ogmante kantite oublon New York ki itilize nan brasri yo ak èd lap pote pou plantè oublon 

ka ogmante epi trete oublon ki gen kalite brasri yo egzije a.  

• Cornell University, Depatman Patoloji Plant ak Byoloji Plant ak Mikròb – $98.428 – Pwojè sa 

pral ede ogmante kantite rezen ki teste pou maladi nan plantasyon rezen nan New York.  

• Cornell University, Depatman Patoloji Plant/Byoloji Plant ak Mikròb – $100.000 – Evalyasyon 

risk ak jesyon nouvo defi nan Phytophthora Blight pou lemig New York yo.  

• Cornell University, Depatman Patoloji Plant ak Byoloji Plant ak Mikròb – $98.095 – Amelyore 

jesyon maladi grasa eksplorasyon ak eksplwatasyon yon novo eliminasyon mwazisi nan izin san 

itilizasyon fonjisid.  

• Cornell Cooperative Extension of Suffolk County (Konte Suffolk), Pwogram Entandans 

Agrikòl – $63.359 – Pou adopte yon pwogram Tretman kont Parazit (Integrated Pest 

Management – IPM) konplè ki trete pwoblem parazit la spesyalman pou nwa ki plante nan klima 

maren Long Island la.  

• Cornell Cooperative Extension of Clinton County (Konte Clinton) – $57.988 – Pi bon pratik 

jesyon pou ogmante randman, alonje sezon agrikòl la, pwoteje rekòt yo kont move tan, epi 

batay kont parazit ak maladi.  

• Cornell University, Depatman Patoloji Plant ak Byoloji Plant ak Mikròb – $98.225 – Sondaj 

Fire Blight nan New York pou amelyore opsyon kontwòl pou plantè yo.  

• Cornell University, Depatman Antomoloji – $99.694 – Tretman Dwozofil ak Zèl Tachte 

(Spotted Wing Drosophila – SWD), ak ladan yon evalyasyon faktè risk ki asosye ak SWD.  

• Cornell University, Lekòl Ekonomi Aplike ak Jesyon – $96.759 – Egzamen opsyon ak politik 

travay aktyèl yo sou fèm pwodwi agrikòl espesyal nan Eta New York.  

• Cornell University, Depatman Agrikilti – $88.684 – Devlopman gazon kap elimine movezèb 

pou tretman anviwonman òganik.  

• Cornell University, Depatman Entomology & Horticulture – $55.000 – Pou ogmante rantablite 

ak konpetitivite fèm kap pwodwi plant fre pou vann atravè finansman sèvis polinizasyon gèp yo 

ap fè.  

• Northeast Organic Farming Association of New York, Inc. (NOFA-NY) – $50.522 – Fòmasyon 

entèmedyè ak avanse pou plantè pwodwi agrikòl òganik ak dirab pou ogmante konpetitivite sou 

mache a. 

 

Senatè Ameriken Charles Schumer te di konsa, “Rezen, pom, zonyon, ak yon espès envite lòt pwodwi 

agrikòl espesyal yo se eleman enpòtan nan ekonomi agrikòl Upstate ak Hudson Valley, epi finansman 

federal sa pral ogmante rechèch ak devlopman nan chan sa yo. Ant lagè ki te genyen nan kòmansman 

ane sa, ak inondasyon lane pase yo, fèmye New York pa te pase yon move moman, epi se pou sa 

sibvansyon sa pral enpotan pou ede yo ranfòse yo pou ane kap vini yo. Mwen kontan anpil paske 

endistri dinamik bwason atizanal bon nan bouch ak plantasyon rezen New York lan pral benefisye 

pwogram fòmasyon ak rechèch sa yo, pou pèmèt endistri manje ak bwason eta nou an kontinye devlope 

ak pwospere.” 

 

Senatè Ameriken Kirsten Gillibrand te di konsa, “Sa se yon lòt envestisman entelijan pou New York. 

Envesti nan kalite ak kwasans pwodwi agrikòl espesyal nou yo, brasri atizanal ak izin diven pral ede 

devlope ekonomi rejyonal nou yo, ede kreye djòb nan tout New York.” 

 

Reprezantan Ameriken Bill Owens te di konsa, “Pwodwi agrikòl espesyal jwe yon wòl enpòtan nan Konte 

Clinton ak nan tout ekonomi agrikòl New York la. Anons jodi a pral ede garanti fèm sa yo gen chans pou 

fè chemen yo. Mwen di bravo pou sipò Gouvènè a bay pwodiktè pwodwi agrikòl espesyal yo, djòb byen 

peye yo reprezante yo ak gwo enpak ekonomik fèm sa yo genyen nan kominote nou yo.”  

 

Reprezantan Ameriken Chris Gibson te di konsa, “Bay garanti fèmye pwodwi agrikòl espesyal nan tout 

Upstate New York gen resous yo bezwen pou rete konpetitif se youn nan priyorite mwen yo nan 

Komisyon Agrikilti Chanm lan. Nou beni nan New York pou rezo divèsifye fèm familyal sa nou genyen an 

epi li enpòtan pou nou sipòte travay yo. Mwen apresye travay Gouvènè a nan domèn sa epi mwen 

espere nap kontinye kolabore ak li pou sipòte agrikilti New York.” 

